
MAKTABGACHA TA’LIM 
TARBIYALANUVCHILARINI 

MUSTAQIL FIKRLASHGA 
O‘RGATISHDA NUTQ 

O‘STIRISH METODIKASIDAN 
FOYDALANISH, METODIK 

TAVSIYALAR BERISHNI 
TAKOMILLASHTIRISH

Musulmonova	Shaxnoza	To‘lqinovna
Nizomiy	nomidagi	TDPU	o‘qtuvchisi

Annotatsiya:	O‘zbekiston	Respublikasining	 “Maktabgacha	 ta’lim	konsepsiyasi”da	ko‘rsatib	o‘tilganidek,	maktabgacha	
ta’lim	‒	bu	ko‘p	tomonlamali,	maqsadga	yo‘naltirilgan,	bolani	ta’limning	keyingi	bosqichi,	maktab	ta’limiga	tayyorlovchi,	
jismoniy, ruhiy, individual va yoshga doir rivojlanishini ta’minlovchi ta’lim va tarbiya jarayonidir.

Kalit so‘zlar: maktabgacha ta’lim, nutq o‘stirish, bolalar, tavsiyalar, tarbiyachi, tarbiya, ijodiy mashg‘ulot, tarbiyalanu-
vchilar.
Abstract:	As	stated	in	the	“Concept	of	preschool	education”	of	the	Republic	of	Uzbekistan,	preschool	education	is	multi-
faceted, goal-oriented, preparing the child for the next stage of education - physical, physical education, is an educational 
and educational process that ensures spiritual, individual and age-related development.

Key words:	preschool	education,	Speech	development,	children,	Recommendations,	tutor,	education,	creative	training,	
students.
Аннотация:	Как	сказано	в	“Концепции	дошкольного	образования”	Республики	Узбекистан,	дошкольное	образо-
вание	является	многогранным,	целенаправленным,	подготавливающим	ребенка	к	следующему	этапу	воспитания	
–	физическому,	физическому	воспитанию.	обеспечивает	духовное,	индивидуальное	и	возрастное	развитие.

Ключевые слова:	дошкольное	образование,	речевое	развитие,	дети,	рекомендации,	воспитатель,	воспитание,	
творческая	подготовка,	учащиеся.

Respublikamizda	maktabgacha	 ta’limda	 bolalar	 nutqini	 o‘stirish	 va	 uni	 yanada	 takomillashtirish,	 bolani	
so‘z boyligini oshirish, tovush tomonini tarbiyalash yuzasidan amaliy malaka hosil qilish uchun yana metodik 
tavsiyalar ishlab chiqish, shuningdek, tarbiyalanuvchilarning o‘g‘zaki va yozma nutqini o‘stirish, va oshirish, 
takomillashtirish muhim ahamiyatga ega.

	Maktabgacha	ta’lim	tarbiyalanuvchilarini	tevarak-atrof	bilan	tanishtirish	jarayonida	bolalar	nutqini	rivojlanti-
rish.	Maktabgacha	yoshdagi	bolalarning	atrof-	muhit	haqidagi	tasavvurlarini	kengaytirish	va	anglashga	o‘rgatish	
lozim. Bolalarning kattalar mehnati hamda sog‘lom turmush tarzi haqidagi tasavvurlarini boyitish, bilimlarini 
kengaytirish, tevarak-atrofni bilishda bolalar nutqini rivojlantirish mashg‘ulotlari va metodik tavsiyalarni yanada 
takomillashtirish	 kerak.	 Maktabgacha	 ta’lim	 tashkilotlarining	 tarbiyalanuvchilarini	 dialogik	 nutqqa	 o‘rgatish	
muam molari bo‘yicha metodik tavsiyalarni ishlab chiqib yanada takomilashtirish asosiy vazifadir. 

Turli	yosh	guruhlaridagi	bolalarni	mustaqil	badiiy	nutq	faoliyatiga	o‘rgatish,	bolalar	nutqini	o‘stirishda	badiiy	
so‘z	vositasining	ahamiyati	katta.	MTMning	bolalarni	badiiy	adabiyot	bilan	tanishtirish	vositasi,	bolalarga	badiiy	
adabiyotni yodlatish va o‘qib berish metodikasi, turli yosh guruhlarida bolalarni badiiy adabiyot bilan tanishtirish 
bo‘yicha olib boriladigan mashg‘ulot turlarini innovatsion takomollashtirish davr talabi.

Xususan,	nutqni	rivojlantirish	metodikasi	–	maktabgacha	yoshdagi	bolalarda	nutqni	rivojlantirishga	yo‘nal-
tirilgan	pedagogik	 faoliyat	qonuniyatlarini	o‘rganuvchi	 fandir.	 Ilk	yoshdagi	va	maktabgacha	yoshdagi	bolalar	
tarbiyachisining bolalarga ularning o‘z ona tilini o‘rgata olish qobiliyati uning kasbiy tayyorgarligini muhim 
ko‘rsatkichi hisoblanadi. Bolaga tabiat ato etgan barcha aqliy qobiliyatlar ona tilini o‘zlashtirish, ayniqsa, uni 
maktabgacha yoshda o‘rganib olish tufayli yuzaga chiqadi hamda rivojlanadi.

Bolalarning ona tilida avloddan avlodga o‘tib kelayotgan xalq ma’naviy boyliklarini qanchalik meros qilib 
olishlari, tarbiyachilarining kelgusida o‘z davrining ilmiy yutuqlarini o‘zlatira olishlari, ularning insoniyatning ilg‘or 
she’riy va estetik ideallariga sodiqligi, ya’ni Yangi O‘zbekistonda demokratik jamiyatning to‘laqonli davomchilari 
bo‘la olishlari tarbiyachiga bog‘liqdir.

Bolalarga ona tilini o‘rgatish uchun bo‘lajak tarbiyachi nutqi rivojlantirish metodikasi nazariyasini chuqur 
o‘rganishi va ushbu sohaning fanga ma’lum bo‘lgan metodlarni o‘zlashtirishi bolaning ona tilini o‘zlashtirish 
qonuniyatlarini tushinib yetishi lozim.

Maktabgacha	ta’lim	tashkilotlarida	Ona	tilini	o‘qitish	metodikasi	pedagogik	fanning	bir	tarmog‘i	hisoblanib,	
nutqni rivojlantirish metodikasi – maktabgacha tarbiya yoshidagi bolalarda nutqni rivojlantirishga yo‘naltirilgan 
pedagogik faoliyat qonuniyatlarini o‘zida mujassam etadi.

Metodikaning	asosiy	vazifasi	–	 ilmiy	pedagogik	asosda	nutqni	 rivojlantirishning	eng	samarali	 vositalari,	
metodlari	va	usullarini	ishlab	chiqish	hamda	bolalarda	zarur	nutqiy	ko‘nikmalarni	muvaffaqiyatli	ravishda	rivoj-
lantirishlari uchun bolalar bog‘chalari tarbiyachilarini ular bilan qurollantirishdan iboratdir.

Nutqni	 rivojlantirish	 metodikasining	 asosiy	 mazmuni	 bolalarda	 og‘zaki	 nutqni,	 uning	 atrofdagilar	 bilan	
nutqiy muloqoti, ko‘nikmalarini shakllantirishdir. 

Nutqni	 rivojlantirish	metodikasi	nazariyasida	bolalarga	ona	 tilini	o‘rgatishning	obyektiv	xususiyatlari	aks	
ettirilgan	nutqni	rivojlantirish	metodikasi	sohasida	O‘zbekiston	Respublikasida	va	xorijda	yaratilgan	va	hozirda	
mavjud bo‘lgan barcha ijobiy natijalar umumlashtirilgan va takomillashtirish zarurdir. 

Nutqni	 rivojlantirish	 metodikasi	 nazariyasida	 metodik	 amaliyot	 bilan	 birgalikda	 rivojlanmoqda.	 Ayrim	
metodik qoidalarning yashovchanligi amaliyotida tekshirib ko‘rilmokda, amaliyotning o‘zi fan oldiga hali o‘z 
yechimini topmagan muhim maqsadlarni qo‘ymoqda.

Metodik	nazariyani	bilmaydigan	 tarbiyachi	 faqat	o‘z	 farazlaridan	kelib	chiqib	yoki	boshqalarning	 tajriba-
laridan	nusxa	ko‘chirgan	holda	bolalarni	ko‘r-ko‘rona	tarbiyalaydi.	U	ko‘p	narsani	nazardan	qochiradi,	chunki	
rang-barang metodlar va usullarni bilmaydi.

Nutqni	rivojlantirish	metodikasi	psixolingvistikaning	asosiy	qoidalari	asosida	quriladi	Uning	til	inson	faoliya-
tining barcha sohalarida muloqot vositasi bo‘lib xizmat qiladi, degan asosiy qoidasi nutqni rivojlantirish metodi-
kasida dasturilamal bo‘lib hisoblanadi. Shu bois nutqni rivojlantirishga oid bilimlar va qobiliyatlar bilan qurollan-
tirishga qaratilgandir. 

Nutqni	 rivojlantirish	 –	 bolaning	 yakka	 tartibdagi	 psixologik	 rivojlanishida	 markaziy	 o‘rin	 tutadigan	 ijti-
moiy-tari xiy tajribani o‘zlashtirishdagi o‘ta murakkab, ko‘p omilli jarayondir. 

 Bu ijtimoiy jarayon emas. Bolalar nutqini rivojlantirishga doir ishlarni o‘zida bolalarga nisbatan qadriyatli 
munosabatlarni shakllantirgan yaxshi nazariy hamda amaliy tajribaga ega bo‘lgan mutaxassis tashkil qilishi va 
amalga oshirishi lozim. 

Pedagogika	 ilmining	hozirgi	bosqichida	maktabgacha	katta	yoshdagi	bolalar	nutqini	 rivojlantirishga	nis-
batan qo‘yiladigan talablar bilan ushbu talablar ijrosi o‘rtasida nomutanosibliklar mavjudligi kuzatiladi. 

Bu	“Maktabgacha	ta’limning	Davlat	Ta’lim	Standarti”,	Maktabgacha	ta’limga	qo‘yiladigan	davlat	talablari,	
“Ilk	 qadam”	 davlat	 o‘quv	 dasturida	 belgilangan	 zamonoviy	 talablarga	 nutq	 o‘stirish	mashg‘ulotlarini	 hamda	
markazlardagi faoliyatlarda zamonaviy shakllarda ta’limiy jarayonni tashkil etish talabi qo‘yilganligida ko‘rinadi. 
Mustaqil	fikrlashga	o‘rgatuvchi	ijodiy	tafakkurini	rivojlantiruvchi	usullarni	qo‘llab,	bolalarga	chuqur	bilim	berish	
maktabgacha	ta’limning	asosiy	vazifasidir.	Ushbu	jihatlarni	inobatga	olib,	dissertatsiya	mavzusining	dolzarbligi	
shundan iboratki, maktabgacha ta’lim tashkilotlarida zamonaviy ta’limni tashkil etishda qo‘yiladigan muhim 
talablardan biri ortiqcha ruhiy va jismoniy kuch sarf etmay qisqa vaqt ichida yuksak natijalarga erishishdir. 
Bunda	tarbiyalanuvchilarda	mustaqil	fikrlashga	bo‘lgan	tabiiy	ehtiyojni	yuzaga	keltirish	muhim

Xulosa	 qilib	 aytganda	 jahonda	 bolalarni	 mustaqil	 fikrlashga	 o‘rgatishda	 ularning	 yoshiga	 xos	 bo‘lgan	
psixologik va pedagogik xususiyatlarning nazariy-metodologik jihatlarini tadqiq qilish, maktabgacha yoshdagi 
bolalarni	 mustaqil	 fikrlashga	 o‘rgatishda	 maktabgacha	 ta’lim	 tashkilotlari,	 ota-onalar	 bilan	 tarbiyachilarning	
o‘zaro hamkorlik ko‘lamini kengaytirish; bolalarni har tomonlama rivojlantirish uchun qulay pedagogik shart-sha-
roitlar yaratish kabi yo‘nalishlar bo‘yicha tadqiqotlar olib borilmoqda va uni takomilashtirili kerak 

